भारत सरकार
सड़क परिवहन और राजमार्ग मंत्रालय
राज्‍य सभा
अतारांकित प्रश्‍न सं. 2970
सोमवार, 12 दिसम्‍बर, 2016/21 अग्रहायण, 1938 (शक)
पुराने वाहनों का प्रतिस्‍थापन
2970. श्रीमती रेणुका चौधरी: 

क्या सड़क परिवहन और राजमार्ग मंत्री यह बताने की कृपा करेंगे कि: 

(क) वर्तमान में 15 साल से ज्‍यादा पुराने ट्रकों और बसों की कुल संख्‍या कितनी है; 

(ख) क्‍या सरकार ने इन वाहनों को नए वाहनों में प्रतिस्‍थापित करने की कोई योजना बनाई है और यदि हां, तो तत्‍संबंधी ब्‍यौरा क्‍या है; और  

(ग) सरकार द्वारा भारत चरण पूर्व के वाहनों को स्‍वेच्‍छा की बजाए अनिवार्य रूप से समाप्‍त करने के लिए क्‍या-क्‍या नए कदम उठाए गए हैं? 

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) : राष्‍ट्रीय रजिस्‍टर के अनुसार 9 दिसम्‍बर, 2016 तक की स्‍थिति के अनुसार 15 वर्ष पुरानी बसों और ट्रकों  की कुल संख्‍या लगभग 23,40,000 है।
(ख) और (ग) : पुराने भारी और मध्‍यम वाणिज्‍यिक वाहनों, जिनसे अधिकतम वाहन संबंधी प्रदूषण होता है, के प्रतिस्‍थापन को सक्षम बनाने के लिए ‘वाहन बेड़ा आधुनिकीकरण कार्यक्रम’ से संबंधित अवधारणा नोट संबंधित मंत्रालयों व विभागों तथा अन्‍य स्‍टेक-होल्‍डरों के सूचनार्थ तथा उनकी टिप्‍पणियां प्राप्‍त करने के लिए मंत्रालय के सरकारी वेबसाइट पर प्रस्‍तुत किया गया था। यह मामला सचिवों की समिति के समक्ष उनकी सिफारिशें प्राप्‍त करने के लिए प्रस्‍तुत किया जा रहा है।
***
